
/ Suliaqartussat: 9. klassinit 10. klassinut. Ilinniarnertuunngorniat.

Skål
Piviusulersaarut 2021-meersoq. Kristumiuunermi aalakoornartulinnik imerneq ajortuliornerua? 
Kristumiuunngitsumik angutaateqarneq ajortuliornerua? Silarsuillu assigiinngitsullusooq marluk akornanni 
inooqatigiinneq qanoq sivisutigisinnaava? Dania O. Tausen 21-nik ukioqarpoq Savalimmiunilu ilagiinni 
kristumiuusuni peroriartorluni. Tórshavnimut nooqqammerpoq Trygvi Danielsenilu, hiphoppertartoq 
taalliortorlu Silvurdrongurimik (nukappiaqqamik sølviusumik) taaneqartartoq inuillu pitsaanngequtaat 
pillugit taalliortartoq, angutaatigilerlugu. Dania angutaammi Trygvip isertuarani taalliortarneranut 
tiguartisimaqaaq – imminullumi naniniarnermini nammineerluni taalliorniartalerluni. Taalliai Skálimik (Skål) 
taasai kristumiussusermut tunngasuullutik ineriartulerput, marloqiusamik inuuneqarnermut, nammineq 
inuusuttoqatinilu kristumiut peqqussutaasa iluanni inuusariaqarnermut qimakkusunngikkaluarlugit 
nutarterusutaanut tunngasuullutik.

Atuartitsinermut atornissaanut 
allattukkat
Skål piviusulersaarutaavoq uppernermut, 
ileqqunut, takorluukkanut nutaaliornermullu 
tunngassuteqartoq. Ilaqutariinnermi upperisamik 
ileqqunillu tunngaveqarluinnartumi inissisimanerup 
qanoq ajornarsinnaatiginera sammineqarpoq. 
Isiginnaagassami pisut kristumiunik 
avatangiiseqarput aammali avatangiisit allat 

sanilliunneqarsinnaasut paasitinniarneqarlutik 
pullavigineqatsiartarsinnaapput.
Atuartitsinissamut atornissaanut ilitsersuut 
kapitalinullu nalunaarsuutit piviusulersaarut 
pillugu suliaqarnissamut apeqqutinik akisassanik 
arlariinnik imallit suliarineqarsimapput.

Yvirlit yvir kapitlarnar og innihald

01: Aallaqqaasiut sammisamik ilisarititsisoq  
/ 00:00:04
Kristumiu (angut utoqqaq) fundamentalistiusoq, 
tassa biibilimi allassimasunik tamarluinnarnik 
malinnilluarniartoq kristumiulu (arnaq inuusuttoq) 
inuunermi ujartuisoq soqutiginartussarsiortorlu 
takutinneqarput. Ilisarititsinermit naatsukullammit 
uannga kristumiussusermut upperisarsiornermullu 
isiginninnerannut pingaarnertut suna 
assigiinngissutigaat?

02: Dania ikinngunnilu Marjun peeraqartarneq 
pillugu oqaloqatigiipput / 00:03:17
Daniamuna ikinngutaatalu Marjunip 
oqaloqatigiinnerminni suut sammigaat? 
Ajornartorsiuteqarpat?

03: Daniap aanani aatanilu pulaarpai / 00:04:50
Aanaa Danialu suna pillugu oqaloqatigiippat? Suut 
allagartalersuutinut ilanngunneqarpat?

04: Dania Marjunilu / 00:06:51
Daniap Marjunillu suna oqaloqatigiissutigaat? Suut 
pingaarnertut oqaatiginiagaraat? ”Patsigisigaat” 
(udflugt) nassuiarsinnaaviuk? Oqaaseruna taanna 
sumut atoraat? Tunuanni nipiliorpalunneq sumut 
tunngasuua?

05: Trygvi Danielsen – ”Nukappiaq sølviusoq”  
/ 00:09:26
Trygvi imminut ilisaritillunilu taalliamigut ”Alien”-
ikkut ilisaritippoq – Trygvimut tunngatillugu suna 
paasivarput? Maannamut eqqaaneqareersutigut 
Trygvip qanoq ittuunera allaaseriuk.

06: Dania aamma Trygvi / 00:12:00
Suna eqqartulerpaat? Aaqqiagiinnginneqarpa? 
Suna?

07: Atuakkiortunngorniarfik / 00:13:53
Atuakkiortunngorniarfimmi ilinniartitsisup 
sammisassat soqutiginartut eqqaavai – suunuku?

08: Dania anaanaalu / 00:15:58
Daniap allannermini suna suliaraa? Suna 
pingaarnertut sammivaa? Anaanani 
oqaloqatigimmagu oqaloqatigiinneq sumut 
tunngava? Oqaloqatigiinneranni suut 
maluginiagassaappat?

09: Angutip utoqqaap nuissat qimerloorpai 
/ 00:18:11
Angutip utoqqaap nuissat ilusiisigut paasinninnerani 
suna pingaarnerpaava?

Kapitalinut suliassiissutit

Imarisaannik nalunaarsuutit

10: Sirkus aamma Trygvi / 00:19:04
Trygvi Sirkusimi tusarnaartitsivoq. Kisianniuna 
tusarnaartitsinnginnermini Trygvip suna 
eqqartoraa? Atugaalu sumut tunngasuua?

11: Daniap Trygvillu aanaakkunnut pulaarnerat  
/ 00:22:11
Nerrivimmi oqaloqatigiinneq – kina oqaluppa? 
Sunalu oqaluuserineqarpa? Aanaap 
oqaloqatiginerani suna eqqaaneqarpa? 
Aanakkuinut tamanut suna pingaartuua?

12: Dania allappoq, Trygvilu immiussivoq  
/ 00:25:20
Daniap allagaa sumut tunngasuua? Trygvillu 
erinarsugaa sumut tunngava? Imminnut 
eqqaanaateqarpat?

13: Dania Marjunilu oqaloqatigeerusaarput  
/ 00:26:51
Daniap ajornartorsiutaa – qanoq misiginerminik 
oqaasinnguinera nassuiarsinnaaviuk? 

14: Angutit utoqqaat marluk / 00:31:19
Angutit utoqqaat oqaloqatigiinnerminni sumut 
qanoq isumaqarnertik ersersippaat? Ileqqut sorliit?

15: Dania Marjunilu pinnersaatigalutik 
oqaloqatigiipput / 00:32:09
Oqaloqatigiinnerminni katisimaneq atoqatigiinnerlu 
oqaloqatigiissutigaat? Suna oqaatigaat? Qanoq 
isumaqarfigivaat? Arnat angutillu eqqarsaatigalugit 
ileqqut pillugit suna oqaatigaat?

16: Naartuersinneq pillugu apeqqut / 00:36:09
Nutaarsiassakkut suna paasivarput?

17: Dania Trygvilu isumalioqqissaarput / 00:36:45
Ukiut piffissarlu qanoq isumaliuteqarfigaat? 
Daniap uppernermut qanoq isumaqarnini qanoq 
ersersippaa?

18: Daniap saqqummersitassaa pillugu 
oqaloqatigiinneq / 00:38:42
Siuinersioqatigineqartup pingaarnertut 
ajornartorsiutigisaa suua?

19: Daniap anaanaanut pulaarneq / 00:40:31
Anaanaata taallat inuttaalu qanoq isumaqarfigai? 
Aappaqarnermi Guutilu?

20: Trygvip eqqarsaatai / 00:43:05
Trygvip eqqarsaatai pingaarnerit ikinngumminillu 
oqaloqateqarnermini eqqaasai pingaarnerit 
nassuiarniaraluarsinnaavigit? Suunuku 
suliassaanerpaasut? Knallertertartut – arlaannut 
ilisarnaappat?

21: Dania Marjunilu pinnguarput / 00:45:43
Pinnguarnerat sumik ersersitsiva?

22: Dania, arnaq kristumiu isertortoq aamma 
upperisaq / 00:46:36
Dania telefonikkut oqaloqateqarnermini qanoq 
qisuariarpa? Arnammi oqaatigisaanut qanoq 
eqqarsaateqarpa? Ameq pillugu Daniap taalliaa 
allaaserisinnaaviuk isumasiorlugulu?

23: Dania, aanaa upperisarlu / 00:49:34
Oqaloqatigiinnerat allaaserisinnaaviuk? Aanaata 
tunngavilersuutai nalilersorsinnaavigit?

24: Festerneq, erngunneq qittannerlu / 00:50:55
Sooruna aanaminik upperisamillu takutitsereernermi 
festerneq takutinneqartoq? Daniamuna 
pruffiitioqqusersuunerarneqarnissaminik oqarami 
suna pigaa?

25: Angut utoqqaq / 00:53:33
Angutip qanoq isumaqarnini qanoq takutippaa?

26: Daniap erinarsuusiaa nutaaq / 00:54:29
Suna pillugu erinarsorpa? Sooruna ”unnukkut 
pilluaattartoq”?

27: Taalliorneq saqqummersitsinerlu pillugit  
/ 00:56:29
Daniap saqqummersitsinissaq pillugu 
suut isumaliutigai? Trygvip taalliorneq 
saqqummersitsinerlu pillugit isumai pingaarnerit 
suuppat? Trygvip taalliaani immikkoortoq kingulleq 
qanoq isumaqarneranik ersersitsiva?

28: Trygvi ataataalu / 00:59:34
Ataataata qanoq isumaqarneranik pissarsivugut? 
Trygvi pillugu qanoq isumaqarpa?

29: Daniap allannissamik takorluugaa 
eqqarsaataalu? / 01:00:31
Daniap allannissaminik takorluugaa 
qanoq oqaatiginiagaqarpa? Daniap 
qanoq inissisimanera pillugu Trygvi qanoq 
nassuiaateqarpa? Dania taallanut katersaminut 
nutaanut qanoq eqqarsaateqarpa? Sunaana 
toqqissisimanngissutigigaa? Qanoq?

30: Daniap taalliaminik nassarluni 
angajoqqaaminiinnera / 01:03:26
Daniap angajoqqaavi taallanut isumaat pingaarneq 
suua? Daniap taalliami tunuliaqutaannik 
nassuiaanermini pingaarnertut suna nassuiaatigaa? 
Ilissi Dania taalliortutut qanoq isumaqarfigaasiuk? 
Inuttummi?

31: Taallat saqqummersinneqarput / 01:08:25
Immikkoortup matuma aallartinneranut isuma 
suna tunngatinneqarsinnaava? Immiussinermi 
erinarsornerlu pillugit? Taallaq ”Skål” 
isumasiorsinnaaviuk?

32: Angut utoqqaq / 01:11:11
Angutip utoqqaap kristumiut angajoqqaat 
maligassiuisussaanerannik nassuiaanera 
nassuiarsinnaaviuk?

33: Naggasiussaq / 01:12:03
Naggasiullugu takutinneqartoq allaaserisinnaaviuk? 
Scene taanna qanoq isumasiorneqarsinnaava?

34: Allagartalersuutit / 01:13:24

